
OPĆINSKO  VIJEĆE  ILIJAŠ
   

   Odgovori na vijećnićka pitanja i inicijative sa  33. sjednice Općinskog vijeća Ilijaš
održane dana 29.9.2015.godine

                                                                                                         Ilijaš: Oktobar  2015.godine

HALID DIZDAREVIĆ – vijećnik SDA
Inicijativa:"Na inicijativu građana Ilijaš Grad u ul.Hašima Spahića od broja 10-34 "Šipad",
a u vezi šahtova-rešetki, koje su jednim dijelom prije par godina otuđeni od još nepoznatih
lica, a najveći problem se stvara zato što su začepljeni šutom, odnosno pijeskom koji se
nanese prilikom padavina sa Karašnice i zbog same prebukiranosti ne može da primi vodu
i tako se pravi jedno jezero ispred navedenih zgrada, a poslije padanja kiše ostaju velike
količine blata i šuta. Od odgovorne firme koja pripada ovom reonu i koja je na održavanju
tražimo da u što kraćem roku iznađu rješenje i  postave odgovarajuću rešetke i  očiste
pomenute  šahtove,  a  kako  bi  izbjegli  nadolazećim  padavinama  još  veće  negativne
posljedice kako povreda tako i neugodnog mirisa koji dolazi iz tih otvora, jer se nalaze pod
samim prozorima navedenih zgrada. 

Odgovor: Inicijativa dostavljena JKP"Vodostan" Ilijaš.

NIJAZ RASTODER – vijećnik LDS-a
3.Pitanje
Da li dolazi do fuzije placeva na Karašnici u odnosu na prvobitni plan i ako dolazi da li se
time zadire direktno u budžet Općine Ilijaš izbjegavanjem plačanja rente itd?
Odgovor:
Sve do sada prodate lokacije na Karašnici (12) prodate su u svrhu izgradnje stambenih
objekata, a prema planu parcelacije RP-a Alića Gaj (Sl.novine Kantona Sarajevo 45/14)
Jedna parcela dodjeljena je po ½  (pocijepana) Bisić Enveri i Kovačević Emiru, a što je u
skladu sa članom 4 Odluke o provođenju plana:

Član 4.
Ovim  planskim  dokumentom  su  razrađene  i  definisane  osnovne  smjernice  koje  su  utvrđene  Odlukom  o
pristupanju izradi regulacionog plana, kako za nove objekte, tako i za intervencije na postojećem građevinskom
fondu, saobračajnice i slobodne površine.
Urbanističko-tehnički uslovi za izgradnju građevina:
REGULACIONA LINIJA I PARCELACIJA:
- Građevinske parcele utvrđene su regulacionom linijom i definisane su u grafičkom dijelu Plana.
- Za Planom utvrđene parcele moguće je, zavisno od potrebe potencijalnih investitora,  izvršiti spajanje više
parcela u jednu, pri čemu se ne može remetiti planirani saobračajni koncept i utvrđena distanca gra|evinskih
linija u odnosu na saobračajnice.

4.Inicijativa
"Pokrećem inicijativu da se riješi problem oborinskih voda u Kakanjskoj ulici koje nanose
ogromne štete stanarima te ulice, kao i stanarima na Banovcu u zgradama koje se nalaze
odmah uz cestu ka Mrakovu, a prije tržnog centra "Bingo". Stanari ovih zgrada su u više
navrata  pokušavali  da  razgovaraju  sa  nadležnim  općinskim  organima,  ali  nije  bilo
razumijevanja  od  strane  nadležnih  organa  općine.  Problem  je  nastao  prilikom
rekonstrukcije Kakanjske ulice i ceste prema Mrakovu.

Odgovor:Inicijativa dostavljena JKP"Vodostan" Ilijaš.

